
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

Նախագծի վերնագրում նշվում է, որ նախագծով նախատեսվում է լրացումներ կատարել Հայաստանի Հանրապետության կառավարության 2014 թվականի մարտի 6-ի N 275-Ն որոշման /այսուհետ՝ Որոշում/ մեջ: Մինչդեռ նախագծի 3-8 կետերով նախատեսվել են դրույթներ, որոնցով ոչ թե նախատեսվում է լրացումներ կատարել Որոշման մեջ, այլև հիշյալ կետերով առանձին նոր դրույթներ են սահմանվել: Այդ առումով, նկատի ունենալով Իրավական ակտերի մասին Հայաստանի Հանրապետության օրենքի 40-րդ հոդվածի 1-ին մասի դրույթները, համաձայն որոնց՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին, և 70-րդ հոդվածի 6-րդ մասի դրույթները, համաձայն որոնց՝ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին), ինչպես նաև, հաշվի առնելով, որ նախագծի կառուցվածքը պետք է լինի տրամաբանորեն միասնական, հաջորդական ու համակարգված՝ անհրաժեշտ է.
1) Որոշման N 2 հավելվածը լրացնել նոր 4.3 կետով, որով կսահմանվեն նախագծի 3-5 կետերով նախատեսվող դրույթները,
2) նախագծի 1-ին և 8-րդ կետերը խմբագրել և նախագծի 1-ին կետով Որոշման մեջ լրացվող 5-րդ կետը շարադրել հետևյալ խմբագրությամբ. 
         5. Սույն որոշման N 2 հավելվածի 4-րդ կետի 7-րդ ենթակետի և 4.3 կետի գործողությունը դադարում է 2017 թվականի դեկտեմբերի 31-ից:
3) նախագծի 2-րդ, 6-րդ և 7-րդ կետերը խմբագրել և նախագծի 2-րդ կետով նշված կետերի դրույթները սահմանել որպես Որոշման N 2 հավելվածի 4-րդ կետում լրացվող 7-րդ ենթակետ:


Իրավական ակտերի փորձաքննության
գործակալության պետ`                                        			      Կ. ԽՏՐՅԱՆ

